
Die wéreld het so klein geword — Alta Marincowitz

http://www.pincipal.com

Woordeskat:
Afrikaans Engels
wye vlakte wide open plain
granate pomegranates
kennis knowledge
ruim erf spacious yard
grasperk lawn
vasgenael glued to
swerf wander, travel
fliek movies
klik click
muis [rekenaarmuis, in hierdie konteks] computer mouse [in this context]
gesigte faces
gedeeltelik ontsluier partially unveiled
klets chat
Oop aanvraag on demand
in verbinding bly keep in touch with
moontlikhede possibilities
duiselingwekkend dazzling, mind-boggling
vierkante meter square metres

Bespreking:

In elke strofe word 'n ander | ouma ma kind

| generasie uitgebeeld:

- ,
Elke strofe dui die wye vlaktes ruim erf webwerf, kamer
verkleining van die fisieke =

ruimte van daardie geslag

aan:
Kommunikasie: telefoon eerste selfone | rekenaar, sosiale
(“foun”) =p netwerke:
Facebook, kletskamers
Kennis: boeke TV (“die —> rekenaar, internet
kaSS|e”) fliek
Plantegroei: granate in dl% twee bome en | Gumtree is my boom
boord n grasperk =

Tipografiese bou van die gedig:

Die eerste strofe begin met lang versreéls wat die wye vlaktes en die groot wéreld waarin die
ouma grootgeword het, illustreer.

In die tweede strofe word die versreéls geleidelik korter om die ma se kleinerwordende wéreld
aan te dui.

Die derde strofe illustreer tipografies met steeds korter reéls dat die kind (die derde geslag) se
wéreld of fisieke ruimte verklein het tot die huis en die kamer. Die gedig eindig met een klein

[ el]

woordjie (die voorsetsel “in”) om aan te dui hoe klein die fisieke ruimte geword het.

Dit is soos om 'n wye skoot met 'n kamera te neem en daarna op een onderwerp te fokus, nl. die
kind se kamer. Die spreker is waarskynlik vroulik, aangesien na twee vorige geslagte vrouens
verwys word.

Titel:

Die wéreld was eers groot, maar kommunikasie was beperk. Geleidelik het die wéreld “verklein”
a.g.v. beter kommunikasie en tegnologie.

Reélverklaring:

r. 1 In die ouma se tyd het kinders buite gespeel, waar daar baie spasie was.

r. 2 Hulle het’n granaatboord gehad. 'n Granaat is 'n vrug met 'n rooi en geel skil en rooi, sappige,
soet pitte.

r. 3 Hulle het boeke gelees om kennis op te doen.
r.4 Hulle kon met maats praat oor ’'n “foun”/telefoon wat op plase '’n gemeenskaplike lyn gedeel

het. Die aantal en soort luie (bv. twee kort luie, gevolg deur drie langes) het aangedui vir wie die
oproep was. Mense het dikwels op mekaar se lyne ingeluister.

r. 5-6 As kind het die ma se fisieke wéreld kleiner geword en hulle het van die plaas na die
stad/dorp toe getrek. Daar het hulle 'n groot erf gehad waar hulle kon speel, met 'n grasperk en
twee bome.

r. 7 In plaas daarvan om baie buite te speel, het kinders nou voor die televisie gesit. Die wyse
van speel en vermaak het dus verander. (Suid-Afrika het eers in 1975 televisie gekry).

r.8 Op TV het die ma baie oorsese plekke gesien en haar droom was om te kon reis.

r. 9 Die ma het selfs mense geken wat al oorsee gereis het. Die implikasie hier is dat dit
uitsonderlik was om oorsee te reis.

r. 10 Die ma se niggies in die stad het selfs naweke gaan fliek.

r. 11 Die eerste selfone is (in 1990) bemark en die ma het dit voordat sy in matriek was, ervaar.
r. 12 Die kind/tiener het nie enige van bogenoemde dinge beleef nie. Deur met die
rekenaarmuis te klik, kan die kind die wéreld tot binne die huis en kamer bring d.m.v. die

internet en Google.

r. 13 Die kind se werf/erf is die webwerf wat tans haar speelplek is. Die enigste boom wat die
kind ken is Gumtree, 'n advertensie-webwerf.

r. 14-15 Die kind/tiener is deel van Facebook en dis ook die enigste plek waar '’n mens klankloos
met ander kan “praat”. Daar is dus minder werklike interaksie met maats. Gewone boeke word
nie genoem nie.

r. 16 Die kind hoef nie boeke te raadpleeg om kennis te verkry nie. Net met die druk van 'n
knoppie kan kennis onmiddellik op die internet verkry word.

r. 17 Die kind hoef nie met maats te gaan speel nie, maar kan deur die rekenaar en kletskamers
met almal kontak hou.

r. 18 Daar is soveel oneindigende moontlikhede dat dit duiselingwekkend GROOT is. Let op die
beklemtoning deur die gebruik van hoofletters.

r. 19-24 Die wéreld het so klein geword dat dit in die kind/tiener se 12 m?-kamer kan inpas. Let
hier ook op die kontras tussen r. 19 se GROOT moontlikhede (in hoofletters) en r. 20 se gebruik
van “klein” in kleinletters.

Vrae:

1. Noem twee aktiwiteite wat die ouma met haar vriende gedeel het.

2. Verduidelik die verskil tussen die ma en die ouma se fisieke ruimte. Vergelyk dit met dié
van die kind/tiener.

3. Watis “die kassie”? Watter verbeeldingsvliugte/drome maak dit in die ma wakker?

4. Watter opwindende uitvinding is in die ma se tyd bemark?

5. Alhoewel die spreker al die kennis en tegnologie tot haar voordeel het, is dit ironies dat
dit ook nadelig kan wees. Verduidelik.

6. Watter moontlikhede bied die rekenaar vir die kind/tiener wat maats betref? Wie dink jy is
die gelukkigste: die ouma, ma of die kind? Motiveer jou mening.

7. Skryf 'n kort paragraaf waar jy die kleinwordende wéreld soos in die gedig beskryf,
bespreek. Beskryf die fisieke sowel as die tegnologiese veranderinge.

Daarom - lina Stander

Image — 0511-0902-0418-3909 Black and White Cartoon of a Kid ...

clashofclans.wikia.co
Voorafbespreking:

Laat leerders vinnig 'n paar notas maak oor onderstaande vrae sodat hulle hieroor kan nadink.
Hulle moet die volgende in gedagte hou:
o Hoe sien jy jouself?
e Hoe dink jy sien mense jou?
¢ Hoe kan '’n mens meer selfvertroue kry, veral as jy onaantreklik voel?
o Het jou ouers of onderwysers al opmerkings oor bv. jou hare/haarstyl gemaak en wat het
jy daarvan gedink?

Woordeskat:
Afrikaans Engels
spieélskrikker a scarecrow in the mirror [fig.]
dermatoloog/velspesialis dermatologist/skin specialist
misliklank awkwardly tall
dons fluff
krater ['n gek, in hierdie konteks — fig.] fool [in this context — fig.]
deurslaanstem breaking voice of a teenage boy
kuif fringe
ononderhandelbaar non-negotiable
agteraf in private
afsakbroek-stap walking with low slung trousers
donder ... deure toe slam doors

Titel:

Die gedig word uit die perspektief van 'n tienerseun geskets. Die titel (“Daarom”) verskaf die
redes vir die seun se optrede.

Die gedig handel oor 'n tienerseun wat 'n swak selfbeeld het, wat lelik voel en wat selfbewus is
oor sy slegte vel. Hy is in 'n fisieke oorgangsproses na volwassenheid. Hy beleef sy puberteit
en daar vind veranderinge in sy voorkoms plaas. Hy kry gesigshare (wat aan die begin slegs
dons op sy bolip is), aknee, groei vinnig en sy stem begin breek. Dit is 'n vreemde, tussen-in
stadium in ’n tienerseun se lewe, wat deur party as baie onaangenaam ervaar word.

Reélverklaring:
r. 1 'n Profiel is die buitelyn van ’'n persoon se gesig soos dit van die kant gesien kan word.

r. 2 Die woord “spieélskrikker” is 'n neologisme/nuwe woord. Na die tiener se mening is sy
voorkoms nie aantreklik nie. As hy skielik in die spieél kyk, skrik hy vir sy voorkoms.

r. 3 Die reél is ironies bedoel. Vir die dermatoloog kan die tiener se vel 'n werksgeleentheid
wees waaruit hy kan geld maak. Vir die tiener is sy slegte vel geen droom nie; dit laat hom baie
selfbewus voel.

r.4 Omdat hy 'n tiener is en besig is om vinnig te groei, voel sy ledemate te lank en lomp. Hy
ervaar dit as “mislik” lank en in sy pad. Sy liggaamstaal dui ongemak met homself aan.

r.5 Sy gesigshare is yl en wit, slegs dons op sy bolip.
r.6 Tussen meisies voel hy ook vreemd en ongemaklik, 'n “krater” of groot gek.

r. 7-13 In die hele tweede strofe gee hy die redes vir sy optrede omdat hy 'n slegte selfbeeld het
a.g.v. sy voorkoms. Die woord “daarom” word herhaal.

r. 7-8 Hy probeer so min as moontlik praat, want sy stem is besig om te breek en slaan
partymaal hoog deur.

r. 9 Hy kruip hy onder 'n lang kuif weg — deels om sy slegte vel/gesig weg te steek en deels
omdat dit in die mode is.

r. 10 Hy sal sy kuif onder geen omstandighede afsny nie. Die woord “ononderhandelbaar” tussen
hakies druk 'n ekstra gedagte aan en ook dat hy ferm sal staan daaroor. Die implikasie dat is dat
geen druk van ouers of onderwysers hom sal laat oorweeg om sit af te sny nie.

r. 11-12 Hy oefen in die geheim of in privaatheid aan sy traak-my-nie-agtige (“don’t care”) stappie.
Sy broek wat afsak is ook in die mode.

r. 13 Die herhaling van die woord “daarom” intensiveer hierdie stelling. A.g.v. al hierdie dinge sal
hy dus hierdie moeilike, lomp stadium deursit en net bid dat dit gou verbygaan.

r. 14 In die tussentyd (terwyl hy hierdie dinge beleef) slaan hy deure hard toe om aan sy
frustrasie uiting te gee. Hierdie handeling impliseer dat hy emosioneel is; temperamenteel,
magteloos om iets aan sy fisieke voorkoms te doen en kwaad vir almal. Sy selfbewustheid oor
sy voorkoms in hierdie onseker stadium van sy lewe waarin hy lelik en onaantreklik voel, is die
rede waarom hy so moeilik is.

Vrae:

1. Waarvoor het die tiener geskrik?

2. Noem twee fisieke dinge wat hierdie tiener sleg oor homself laat voel.

